
KHUTBAH KEDUA MAC 2026
Minggu Pertama (06 MAC 2026), Minggu Kedua (13 MAC 2026),
Minggu Ketiga (20 MAC 2026)

Khatib berpesan sekali lagi kepada sidang Jumaat agar meningkatkan

ketakwaan kepada Allah &% dengan melakukan ketaatan dan meninggalkan

kemungkaran supaya mendapat reda Allah d% di dunia dan akhirat.

Sidang Jumaat yang dikasihi

Rebutlah keberadaan kita pada bulan Ramadan ini dengan memperbanyakkan
amal soleh di samping kewajiban berpuasa. Pada bulan inilah, kita berpeluang
merasai secebis kesusahan golongan yang tidak berkemampuan apabila kita

berlapar pada siang hari.

Pada masa yang sama, marilah kita menjaga maksud dan hikmah puasa.
Jauhilah perkara yang bertentangan dengan roh puasa seperti berlebih-lebihan
atau membazir ketika berbuka puasa dan jamuan moreh. Demikian juga
bersederhanalah dalam membuat persiapan Hari Raya sama ada pakaian atau
perhiasan rumah bagi mengelakkan pembaziran. Hayatilah firman Allah Taala
yang sentiasa mengingatkan kita dalam surah al-A’raf ayat 31:

Yang bermaksud : Wahai anak Adam! Pakailah pakaian kamu yang indah
berhias pada tiap-tiap kali kamu ke tempat ibadat (atau mengerjakan solat),
dan makanlah serta minumlah, dan jangan pula kamu melampau,

Sesungguhnya Allah tidak suka akan orang yang melampaui batas.




Di samping itu, janganlah kita lupa untuk bersegera membayar zakat fitrah
dalam bulan yang mulia ini supaya Majlis Ugama Islam Dan Adat Resam
Melayu Pahang dapat mengagihkan dengan segera dan menggembirakan

golongan yang memerlukan.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

